
Innst. O. nr. 46 
(2005-2006)

Innstilling til Odelstinget 
frå helse- og omsorgskomiteen 

Ot.prp. nr. 45 (2005-2006)

Innstilling frå helse- og omsorgskomiteen om lov
om endringar i lov 9. februar 1973 nr. 6 om trans-
plantasjon, sykehusobduksjon og avgivelse av lik
m.m. (forlenging av mellombels forbod mot xeno-
transplantasjon)

Til Odelstinget 

SAMANDRAG
Helse- og omsorgsdepartementet legg i proposi-

sjonen fram forslag om endring i lov 9. februar 1973
nr. 6 om transplantasjon, sykehusobduksjon og avgi-
velse av lik m.m., slik at det mellombels forbodet mot
xenotransplantasjon (overføring av levande biolo-
gisk materiale frå dyr til menneske) blir forlengd med
eitt år, fram til 1. januar 2008.

Det blir i proposisjonen uttala at det etter to år
med positiv utvikling for transplantasjonsverksemda
i 2005 var ein nedgang i talet på realiserte donasjo-
nar. I 2005 blei det realisert 76 donasjonar, mot 90 re-
aliserte donasjonar i 2004. Dette førte til at det i 2005
blei utført færre transplantasjonar enn i 2004 (totalt
328 organ mot totalt 365 organ). Det er framleis lan-
ge ventetider på transplantasjonar. 

Spørsmålet om xenotransplantasjon har tidlegare
vore handsama i ei rekke stortingsdokument, mellom
anna Ot.prp. nr. 49 (2003-2004) der det vart gjort
greie for tidlegare stortingsbehandling knytt til xeno-
transplantasjon, framlegget i NOU 2001: 18 Xeno-
transplantasjon, rettstilstanden nasjonalt og interna-
sjonalt og for den faglege utviklinga på feltet. I
Ot.prp. nr. 49 (2003-2004) gjorde departementet
framlegg om at det dåverande mellombels forbodet
mot xenotransplantasjon som gjaldt til 1. januar
2005, skulle bli forlengd med tre år fram til 1. januar
2008. 

Ved handsaminga av Ot.prp. nr. 49 (2003-2004),
jf. Innst. O. nr. 85 (2003-2004), vart det vedteke å
forlenge det mellombels forbodet mot xenotransplan-
tasjon fram til 1. januar 2007.

Fleirtalet (Arbeidarpartiet, Framstegspartiet, So-
sialistisk Venstreparti og Senterpartiet) gjorde òg føl-
gjande framlegg som vart vedteke:

"Stortinget ber Regjeringen om å utarbeide ny
lov om xenotransplantasjon, basert på Europarådets
retningslinjer av 19. juni 2003, ut fra målsetningen
om at loven skal tre i kraft fra 1. januar 2007."

Det blir i proposisjonen vist til at spørsmålet om
lovregulering av xenotransplantasjon er omtala i
St.prp. nr. 1 Tillegg nr. 1 (2005-2006) der det vert
vist til at Helse- og omsorgsdepartementet sitt rådgje-
vande interimsorgan for xenotransplantasjon i lys av
den faglege utviklinga på feltet meiner at det ikkje er
naudsynt å ha ei permanent lovregulering på plass så
tidlig som 1. januar 2007. Interimsorganet meiner at
xenotransplantasjon ikkje vil bli tatt i bruk i stort om-
fang i nær framtid, verken til klinisk utprøving eller
til klinisk bruk.

Det vart i omtalen av dette temaet konkludert slik
i St.prp. nr. 1 Tillegg nr. 1 (2005-2006):

"Regjeringen foreslår derfor å forlenge forbudet
mot xenotransplantasjon fram til 1. januar 2008 og
vil fremme en egen odelstingsproposisjon for Stor-
tinget med forslag til nødvendig lovendring i trans-
plantasjonsloven."

I samsvar med dette foreslår departementet i pro-
posisjonen at transplantasjonslova vert endra slik at
det mellombels forbodet mot xenotransplantasjon
blir forlengd med eitt år, fram til 1. januar 2008.

Departementet ønskjer å vidareføre ordninga
med eit interimsorgan for xenotransplantasjon som
skal fungere som eit rådgjevande ekspertorgan for

departementet fram til det er utarbeidd ei permanent
lovregulering av feltet.

Det vert uttala at dersom det før 1. januar 2008
blir sett i gang klinisk utprøving eller utvikla behand-
lingsformer i utlandet som også norske pasientar øn-
skjer å ta del i eller dra nytte av, vil departementet
vurdere behovet for å gjere særskilde unntak frå det
mellombels forbodet.

Forslaget kjem ikkje til å få økonomiske eller ad-
ministrative konsekvensar. Utgiftene knytte til å vi-
dareføre Helse- og omsorgsdepartementets interims-
organ for xenotransplantasjon blir dekte innanfor
rammene for departementet.

2. MERKNADER FRÅ KOMITEEN
K o m i t e e n ,  m e d l e m m e n e  f r a  A r b e i -

d e r p a r t i e t ,  J o r o d d  A s p h j e l l ,  J a n  B ø h -
l e r ,  S o n j a  M a n d t - B a r t h o l s e n ,  G u n n  O l -
s e n  o g  D a g  O l e  T e i g e n ,  f r a  F r e m -
s k r i t t s p a r t i e t ,  J a n - H e n r i k  F r e d r i k s e n ,
V i g d i s  G i l t u n  o g  l e d e r e n  H a r a l d  T .
N e s v i k ,  f r a  H ø y r e ,  I n g e  L ø n n i n g  o g
S o n j a  I r e n e  S j ø l i ,  f r a  S o s i a l i s t i s k  V e n -
s t r e p a r t i ,  I n g a  M a r t e  T h o r k i l d s e n ,  f r a
K r i s t e l i g  F o l k e p a r t i ,  L a i l a  D å v ø y ,  f r a
S e n t e r p a r t i e t ,  R u n e  J .  S k j æ l a a e n ,  o g
f r a  V e n s t r e ,  G u n v a l d  L u d v i g s e n , slutter
seg til Regjeringens definisjon av xenotransplanta-
sjon: Med xenotransplantasjon menes overføring av
levende biologisk materiale (celler, vev eller orga-
ner) fra dyr til menneske, men det kan også være at
humane kroppsvæsker, celler eller vev utenfor krop-
pen har kontakt med levende celler, vev eller organ
fra dyr. 

K o m i t e e n  merker seg at Regjeringen ønsker å
forlenge forbudet med ytterligere ett år, til 1. januar
2008. 

K o m i t e e n s  f l e r t a l l ,  m e d l e m m e n e  f r a
A r b e i d e r p a r t i e t ,  F r e m s k r i t t s p a r t i e t ,
H ø y r e ,  S o s i a l i s t i s k  V e n s t r e p a r t i ,  S e n -
t e r p a r t i e t  o g  V e n s t r e , viser imidlertid til synet
til flertallet, bestående av Arbeiderpartiet, Sosialis-

tisk Venstreparti, Senterpartiet og Fremskrittspartiet,
i Innst. O. nr. 85 (2003-2004), hvor merknaden lyder: 

"Flertallet mener det bør være mulig å utarbeide
en egen norsk lovgivning på området innen en tids-
ramme på to og et halvt år, og at dagens lovforbud
mot xenotransplantasjon som en konsekvens av dette
forlenges frem til 1. januar 2007."

F l e r t a l l e t  har merket seg at regjeringspartiene
som den gang var en del av flertallet, mener det er be-
hov for å bruke mer tid på å utarbeide en ny norsk
lovgivning på dette området. F l e r t a l l e t  forutsetter
at arbeidet med en ny norsk lovgivning er godt i
gang, slik at en ny lov kan være på plass 1. januar
2008.

K o m i t e e n  slutter seg til Regjeringens syn når
det gjelder behovet for å sikre en god regulering for
bruk av dyr til xenotransplantasjon.

K o m i t e e n  slutter seg på denne bakgrunn til
Regjeringens ønske om å utvide det midlertidige for-
budet til 1. januar 2008.

3. TILRÅDING FRÅ KOMITEEN
Tilrådinga vert fremja av ein samrøystes komité.
K o m i t e e n  viser til proposisjonen og merkna-

dene og rår Odelstinget til å gjere slikt 

v e d t a k  t i l  l o v

om endringar i lov 9. februar 1973 nr. 6 om transplan-
tasjon, sykehusobduksjon og avgivelse av lik m.m.

I
I lov 9. februar 1973 nr. 6 om transplantasjon, sy-

kehusobduksjon og avgivelse av lik m.m. skal § 15
andre ledd lyde:

§ 6 a opphører å gjelde 1. januar 2008.

II
Lova trer i kraft straks.

Oslo, i helse- og omsorgskomiteen, den 16. mai 2006

Harald T. Nesvik
leiar og ordførar


